
II. NAFARROAKO TOKI ADMINISTRAZIOA 
2.1. ORDENANTZAK ETA BESTELAKO XEDAPEN OROKORRAK 
D E I E R R I 
Behin betiko onetsirik Minusbaliatuendako ibilgailuak aparkatzeko txartelari buruzko ordenantza 
Udalak, 2004ko uztailaren 30ean egin osoko bilkuran, behin betiko onetsi zuen Minusbaliatuendako ibilgailuak aparkatzeko txartelari buruzko ordenantza. Hona hemen haren testu osoa: 

Minusbaliatuendako ibilgailuak aparkatzeko txartela. Alta edo berritzea: Deierriko Udala. 

Xedea: eskabide honen xedea da minusbaliatuak eramaten dituzten ibilgailuak aparkatzeko txartel bereziei alta ematea edo haiek berritzea, pertsona ezinduen aukera-berdintasuna eta gizarteratzea kontuan hartuta. 

Eskualdeko eta tokiko entitateek egin behar dute dokumentazioa. 

Araudia: oztopo fisiko eta zentzumenezkoei buruzko Foru Legea (4/1988 Foru Legea, uztailaren 11koa, 1988ko 283. Estatuko Aldizkari Ofizialean argitaratua azaroaren 28an), eta 1998ko otsailaren 26ko C 62/24 EEAOn argitaratutako gomendioa: Europar Batasunak ezinduendako aparkatzeko txartela sortzeaz emandako gomendioa. 

Hartzaileak: 

_Mugitzeko minusbaliotasuna duten pertsona fisikoak eta haiek eramaten dituztenak. 

_Ehuneko 33ko edo hortik gorako minusbaliotasunaren ziurtagiria izatea. 

_Minusbaliotasuna eragiten duten lesio iraunkor eta larriak izatea zangoetako edo gerri pelbikoko muskuluetan, makulua, eskumakilak, protesiak etab. erabiltzera behartzen dutenak. 

Agiriak: 

_Minusbaliotasunaren jatorrizko ziurtagiria eta fotokopia. 

_Gidabaimen eguneratuaren jatorrizko agiria eta fotokopia. 

_Ibilgailuaren zirkulazio baimenaren jatorrizko agiria eta fotokopia. 

_NANaren fotokopia. 

_Argazki bat. 

_Eskaera ahaide edo zaintzaile batek egiten badu, eskatzailearen eta minusbaliatuaren arteko loturari buruzko datuak erantsiko dira. 

Deierriko Udalak ordenantza hau hasiera batean onetsi zuen 2004ko apirilaren 30an egin osoko bilkuran, eta 2004ko 72. Nafarroako ALDIZKARI OFIZIALean argitaratu zen, ekainaren 16an. 

Deierriko Udalak ordenantza hau behin betiko onetsi zuen 2004ko uztailaren 30ean egin osoko bilkuran. 

Toki Administrazioari buruzko uztailaren 2ko 6/1990 Foru Legeko 326. artikuluak ezartzen du Ordenantzek ez dutela ondorio juridikorik izanen haien testua oso-osorik Nafarroako ALDIZKARI OFIZIALean argitaratu eta Estatuko edo Foru Komunitateko Administrazioak toki entitateei, haien egintza edo erabakiak indargabetzeko, errekerimendua egiteko duen ahalmena egiteko epea iragan arte. 

Deierrin, 2004ko abuztuaren 2an._Alkate udalburua, Francisco Javier Ros López. 

